
al tema «Literatura y grafia». En vesta dil fatg, ch' in referent ord
nies intschess, Rev. pader dr. Ambros Widmer dalla claustra da
Muster, ha giu 1' honur d' orientar ils amitgs dallas Dolomitas
davart la historia, la renaschientscha e la hodierna situaziun dil
romontsch, ein il president ed il secretari dalla LR separticipai da
quella interessanta manifestaziun. Eis ein returnai da quella dieta
cun profundas impressiuns e tut incantai dalla sincera cordialitad
demussada viers nus Romontschs.

Las scoletas

Ear gl' on 1965 e vagnieu prasto grànda lavur an nossas scoletas
rumantschas. An 13 vischnancas mantegna la Leia Rumantscha
scoletas a 21 vegnan sustanidas. Nus vagn ear puspe gieu egn per
midadas, mo nus vagn ear gieu giuvnas c' ân musso interess a
piascher par la clamada da mussadra.

La LR â mano tras digls 31 avust toca igls 25 da satember egn
curs d'antruvidamaint. 12 matas ân prieu part da quest
curs c' â gieu liac a Cuira. An quellas 4 eandas â l' instructura am-
pruvo da meter la fundamainta par saver suainter biagear sei la
greava mo beala lavur da mussadra sco tgirünza da lungaitg. Cuntut

ca las matas ân luvro fetg bagn a cun bun interess earan las
4 eandas megna curtas, a nus lagn par igl on 1966 schlunganir igl
curs sen 2 mains. Partge la leztga da la mussadra e schi grànda ad
importanta c' igns dastga siir pretender anqual sforz.

Agl curs ân prieu part las savundàntas matas:

Betti Besio da Zernez, Ursina Cabalzar da Zuoz, Rita Cadruvi
da Ruschein, Ursula Candreia da Trun, Irma Hosang da Zignau,
Jacobina Nadig da Lantsch, dna. Maria Oberli da Bargugn, Emilia
Pinchera da Zuoz, Rita Simonet da Vaz a Annatina Valentin da
Scuol.

Igls 27 da november ala Cuminanza Mussadras
Rumantschas gieu lur radunanza anuala a Tusàn cun sur
40 mussadras or da gl'antier Grischun. Ellas ân survagnieu que gi
egna survesta da la biblioteca par cudaschs d' unfants ca la LR â

messadir par las scoletas.
Cun quel' ocasiün â la LR savieu surdar a 4 mussadras il d i -

plom: Agnes Tschuor da Sagogn; Ubeth Joos d'Andeer; Helen
Guldimann da Trun; Mena Juon da Brail.

Midadas da mussadras vagn nus gieu an egn per
vischnancas: La scoleta da Cuira â surprieu giuvna Sabina Spinnler cun
giuvna Irma Hosang sco amprandünza a gidànta. Domat â ussa 6

scoletas; las duas novas mussadras ean giuvna Celina Deragisch e

giuvna Ursula Candreia ca veva surprieu la scoleta da stad a
Alvaschagn. Giuvna Dora Cavelti c' e Stada 6 ons a Pasqual dat scoleta
se Flem-Uaul. La scoleta da Pasqual â surprieu giuvna Flurinda
Pua. Giuvna Myrta Pedrun ca deva scoleta a Tumegl e da stad a

Segl e ida anoragiou an egna tgea d' unfants. La scoleta magna
giuvna Betti Besio. Giuvna Alice Tscharner e ear betga ple an
survetsch da la LR, ad an sia plaza e vagnida giuvna Ursina Cabalzar
ca dat da stad scoleta a Silvaplana. A Scharans e uss nigna scoleta,
1' ond' Ursina e maridada se Preaz a la giuvna Annatina Valentin e

vagnida clamada a Surava. La scoleta da Bargugn â surprieu dna.
Maria Oberli. Giuvna Armina Weisstanner e ida davent par far ànc
scolas. L' onda Pia Janutin da Lantsch e ear ida davent a giuvna
Jacobina Nadig magna oz la scoleta. Giuvna Rita Simonet dat scoleta

a Vaz.
Nus angraztgàgn a tutas mussadras par lur lavur prestada a

giavischagn anavant blear curaschi a bün suczess.

Angelina Secchi

II teater

La Societad per il teater populär svizzer exista uossa daspö 20

ons e nus Rumantschs avain tuot motiv da render omagi a quista
instituziun svizra al mumaint da seis giubileum. Nus ingrazchain
ad ella ferms impuls eir per nos teater rumantsch, saja cha ella
ha organisà cuors da teater e güdà s-chaffir ed edir litteratura
dramatica per la quarta lingua, saja cha ella ans assistit in qualsia
dumonda pratica dal pale.

Uschè vainsa eir ingon darcheu pudü evader ün pulit pensum
d' instrucziun e consultaziun:

Cuors per seminarists rumantschs durant l' october-november
1965. Nus vain inscenà il toc d' ün act «Betschlas» da Luigi Piran-
dello per la Festa ladina da l' Uniun dals Grischs, seeziun Cuoira.
AI cuors s' han malavita parteeipats be scolars ladins, cumbain
ch' el d' eira previs per tuots idioms.

Ün cuors magari interessant füt quel per ün gö da Nadal a
Domat. Quia gnit muossà co chi's pudess improvisar üna festivaziun
sün basa biblica cun tuot las scoulas, scha tuot ils magisters stan
insembel e tiran vi da la medemma tretscha.

